
                                                 „ НАТО – Букурешт и потоа“ 

 

Конференција на претседатели на комисиите за надворешни работи и одбрана на земјите 

членки на НАТО, земјите од Јадранската група и земјите од ПЗМ од регионот 17-19 

Февруари 2008, Скопје, Република Македонија 

 

 

 

 

 

 

 

 

 

 

 

 

 

 

 

Во периодот од 17-ти до 19-ти 

февруари се оддржа Конференцијата 

„ НАТО – Букурешт и Потоа“  во 

организација на Институтот за 

економски стратегии и 

меѓународни односи ОХРИД и 

Собранието на Република 

Македонија. На конференцијата 

учествуваа претседателите и преставници на комисиите за надворешни работи и одбрана на земјите 

членки на НАТО, како и земјите од Јадранската група и земјите од ПЗМ од регионот. Конференцијата ја 

отвори претседателот на Комисијата за одбрана и безбедност во Македонија Г-дин Владимир Ѓорчев, на 

кое следеа поздравни обраќања на претседателот на Собранието на Република Македонија Г-дин 

Љубиша Ѓеорѓиевски, претседателот на Владата Г-дин Никола Груевски, Амбасадорот на Македонија 

во САД, а воедно и Почесен претседател на Институтот ОХРИД H.E. Г-дин Зоран Јолевски, H.E. Г-дин 

Алан Брајан Бергант, Амбасадор на Република Словенија во Македонија, контакт амбасада НАТО и     

Г-ѓа Флора Кадриу претседател на Комисијата за надворешна политика. На првата сесија од 

Конференцијата на тема „НАТО во глобалниот безбедносен амбиент (борбата против тероризмот)“  

како модератор се претстави основачот и претседателот на Проектот за транснационални демократии  

Г-дин Брус Џексон, а како истакнати говорници на оваа сесија беа Г-динот Антонио Милошоски, Г-дин 

Боб Симонс и Г-дин Јан Бжежински.  На втората сесија „Улогата на НАТО во безбедноста во 

Југоисточна Европа и пошироко“, во улогата на модератор беше Г-дин Владимир Ѓорчев а како почесни 

говорници претседателот на Комисијата за надворешни работи на бугарскиот Парламент  Г-дин 

Соломон Паси, г-дин Илијаз Халими, Заменик министер за одбрана на Република Македонија. Третата 

сесија на тема Научени лекции „ На прагот на НАТО, успешен последен чекор“ ја водеше модераторот 

Г-дин Јан Бжежински, поранешен заменик помошник секретар за одбрана на САД за НАТО и 

Европската политика, додека пак како говорници се преставија Г-дин Брукс Џексон, Г-дин Станислав 

Видовиќ и Г-дин Јан Хамачек . 

 Четвртата сесија „Улогата на парламентарните 

комисии за надворешни работи и одбрана во 

имплементацијата на целите и политиката на НАТО“ 

преставуваше своевиден заклучок и поента на целата 

Конференција. Модератот на оваа сесија беше 

потпретседателот на Собранието на Република 

Македонија и шеф на делегацијата на ПС на НАТО 

Г-дин Бесим Догани, а говорници беа Г-дин Антон 

Андерлиќ претседател на Комисијата за одбрана на Парламентот на Словенија, Г-дин Мурат Мерџан, 

претседател на Комисијата за надворешни работи на Парламентот на Турција и Г- динот Золт Немет 

претседател на Комисијата за надворешни работи на Унгарија. На Конференцијата се отворија плодни 

дискусии во однос на НАТО интеграцијата на земјите од Јадранската група, беше и отворена и јасно 

изразена поддршката на НАТО членките кон Македонија, а како препораки земјите членки го кажаа 

своето искуство, притоа укажувајќи на патот поминат и се она што Македонија, Албанија и Хрватска, 

како добронамерен совет треба да го употребат за поуспешен процес за влез во НАТО.  

 

На Конференцијата беа искажани и уверувања дека по поканата за членство на трите земји во 

НАТО многу брзо во националните парламенти ќе се ратификуваат договорите за полноправно 

членство. Дека Македонија ги исполнила сите критериуми за членство во НАТО потврди и Боб Симонс, 

соработник на генералниот секретар на НАТО за безбедносна состојба и партнерство. Брус Џексон еден 

од модераторите и говорници на Конференцијата  исто така смета дека Македонија е подготвена за 

добивање на покана за членство во Алијансата. Една од пораките пренесена на Конференцијата е дека 

со влегувањето на земјите од Јадранската група во НАТО, и другите земји од регионот ќе ја примат 

пораката дека Западниот Балкан има евроатлантска перспектива. 

Конференцијата „НАТО – Букурешт и Потоа“ се случи во 

круцијален момент за Македонија, во моментот кога 

поддршката од другите земји членки беше најпотребна и на 

патот кога сите критериуми се исполнуваат, а реформите 

имплементираат. Гостите на Конференцијата беа и повеќе од 

задоволни од целата дебата и гостопримливоста укажана од 

Македонските организатори, каде јавно ја истакнаа 

поддршката и довербата во Македонија за влез во НАТО. 

Сите пратеници на Република Македонија, без разлика на политичката припадност, на Конференцијата 

споделија исти цели, имаат исти аспирации и покажаа дека може заеднички да работат со цел 

Македонија да стане стабилна земја со стабилна евроатлантска иднина. 

 

Конференцијата беше овозможена со поддршка од Амбасадата на Кралството Норвешка, Амбасадата на 

Кралството Холандија и ИРИ-Словачка; кои дадоа несебична поддршка за Институтот ОХРИД. 

 

   

  

Во склоп на конференцијата Институтот ОХРИД одржа македонска 

традиционална вечера на која гостите и учесниците на 

конференцијата можеа да уживаат во македонскиот амбиент, фолклор 

и традиционалните специјалитети од македонската кујна.  

Промоција на книгата “ Следните граници на Европа “ 

 од Др. Оли Рен на албански јазик 

 

 

На 6-ти март 2008 година,  Институтот за економски стратегии и 

меѓународни односи ОХРИД ја одржа промоцијата на албанското издание 

на книгата „Следните граници на Европа“ на ЕУ Комесарот за 

проширување д-р Оли Рен. Промоцијата се одржи во просториите на 

бизнис центарот на ЈИЕ Универзитетот, Тетово кој е изграден со спонзорство 

на Европската Унија. Издавач на албанското, како и на македонското 

издание на книгата „Следните граници на Европа“ е Институтот ОХРИД, 

Скопје. 

Бројот на присутни на промоцијата беше огромен, а свое обраќање имаа д-р 

Алајдин Абази, ректорот на ЈИЕ Универзитетот, г-дин Блерим Река, 

амбасадор на Македонија во Брисел, г-ѓа Аделина Марку, почесен член на Одборот на Институтот 

ОХРИД, и се разбира авторот на книгата „Следните граници на Европа“ д-р Оли Рен. Меѓу почесните 

гости, покрај амбасадорите и преставници од Владата, присутен беше и г-динот Ерван Фуере. Г-динот 

Рен имаше интересен настап во кој го истакна мотивот за пишување на оваа книга, а своевидно како и 

насловот кој го носи книгата, проширување на границите на Европа. Во корелација со книгата во која 

дава исцрпни елаборации токму на ова прашање, д-р Оли Рен ја спомена и Македонија, прашањето за 

името и веќе започнатите реформи и напредувања која Македонија ги остварува. Г-дин Рен ја истакна 

својата огромна благодарност до Институтот ОХРИД кој ја издаде оваа книга не само на македонски 

туку и на албански јазик.  

Импресивен говор имаше и претставникот на Институтот ОХРИД, г-ѓа Аделина Марку која воедно 

беше и иницијатор за издавањето на албанската верзија. Г-ѓа Марку во своето излагање истакна дека со 

присуството на г-динот Рен се пренесува пораката за современото постоење на граѓаните во оваа земја. 

Меѓусебната комуникација и почитта, како што истакна г-ѓа Марку треба да ги зближат граѓаните на 

Република Македонија, како и преку нивната историја и цел, истовремено со почит кон јазикот и 

нивниот културен идентитет.  

Г-динот Рен беше позитивен спрема публиката, дозволи и успеа да одговори на сите поставени 

прашања, кои најмногу се однесуваа за состојбата во Македонија и моменталните случувања во однос 

на признавањето на Косово.  

Целта на Институтот ОХРИД беше остварена, како што напомена г-ѓа Марку присутните студенти имаа 

чест да го чујат и очи во очи да му постават прашања на д-р Оли Рен и за момент да ја почуствуваат 

големината на г-дин Рен, со што и самите ќе се чувствуваат големи.  

На 8-ми февруари 2007 година, Институтот за економски стратегии и меѓународни односи ОХРИД ја 

издаде македонската верзија на книгата „Следните граници на Европа“ од Д-р Оли Рен.  Издавањето на 

албанската верзија на книгата од ЕУ Комесарот д-р Оли Рен, преставува своевидно продолжување на 

традицијата и можност за промоција на книгата меѓу албанската популација во Македонија и пошироко. 

Во тој поглед Институтот ОХРИД издадената албанска верзија ќе ја дистрибуира и во Косово и 

Приштина за тамошните универзитетски, академски потреби како и за потребите на училиштата во 

Македонија 
 

 

 

 

 

 

 

 

 
 

 

 

    Презентација на 5 извештај од проектот Мониторинг на Лидерство 

 

 

 

 

 

 

 

 

 

 

Институтот за економски стратегии и 

меѓународни односи ОХРИД на 21 март, 2008 

година ја одржa финалната презентација на 

последниот, 5 – ти извештај од мониторингот на 

перформансите на Владата на Република 

Македонија, кој го покрива периодот декември 2007 

– јануари  2008 година.  

Проектот „ Мониторинг на Лидерство“  вклучува 

детални анализи за активностите на Владата, 

наспроти ветувањата направени од владеачката 

коалиција во текот на кампањата. Извештаите се 

стремат да дадат една јасна слика на пошироката 

јавност за планираните, остварените и неостварените 

реформи на Владата, преку мониторинг базиран на 

перформанси со конструктивна и компаративна 

анализа во 11 области од општествениот живот: 

фискална и монетарна политика, индустриска и 

инвестициска трговија, финансиски и пензиски систем, економија на знаење, образование, 

земјоделство, надворешни работи, внатрешни работи, здравство, транспорт и врски, спорт.           

Последниот извештај воедно преставува и заокружување на целиот проект, со кој се добива една 

комплетна анализа за периодот септември 2006 – јануари 2008 година. Презентацијата имаше огромна 

посетеност, интелектуалци, професори, преставници од амбасадите во република Македонија, како и 

блиски соработници и пријатели на Институтот ОХРИД. Презентацијата и самиот Извештај беше 

покриен од голем број новинарски куќи, кои го следеа настанот, и интервјуираа дел од експертите. 
 

 

 

 

 

 

 

 

 

Презентација на анкетата за “Транспарентност на Владата и локалните институции“ 

спроведена во периодот од 25 – 28 Февруари 2008 година 

 

 

 

 

 

 

    Март 2008 година (Скопје) – Како дел од проектот 

„Мониторинг на лидерство“, Институтот за економски 

стратегии и меѓународни односи ОХРИД во периодот од 

25 до 28 Февруари 2008 година, спроведе телефонско 

истражување на јавното мислење во врска со јавните 

перцепции за транспарентноста во работата на Владата и на 

локалните институции. Примерокот на истражувањето беше 

615 испитаници со едкаква застапеност на сите демографски категории (пол, возраст, образование, 

приход, етничка припадност, регионална поделеност, рурални/урбани области и професија). 

 

 Од податоците кои се добија со ова истражување вредно е да се споменат неколку 

најкарактеристични заклучоци до кои дојде Институтот “Охрид”. 

• Во однос на јавната перцепција за транспарентноста во работата на Владата и локалната 

власт може да се заклучи дека помал број луѓе веруваат дека локалната власт е многу 

транспарентна во својата работа споредено со Владата (17,7% наспроти 21,3%) но затоа поголем 

број испитаници сметаат дека Владата е донекаде транспарентна споредено со локалната власт 

(27,6% наспроти 25,5%). Дека централната власт е транспарентна во својата работа сметаат во 

поголем број македонците отколку етничките албанци, како и популацијата со просечен приход.  

• Во однос на прашањето за важноста на достапноста (слободниот пристап) на јавните 

информации за доброто и демократско владеење огромен процент од граѓаните (49.3%) сметаат 

дека слободниот пристап до информациите е многу важна категорија на доброто владеење. 

Дополнителни (19,8%) сметаат дека ова прашање има одредена важност. Ваквиот позитивен став 

кон достапноста на јавните информации е најсилен кај приватните бизнисмени и кај средната 

класа, додека е послабо изразен кај постарата популација со понизок социјален активитет. 
                

 

• Во однос на прашањето дали испитаниците би сакале да присуствуваат на работата на 

општинскиот совет и на Владата, соодветно, може да се заклучи дека граѓаните се нешто 

позаинтересирани да присуствуваат на работата на Владата отколку на локалниот општински 

совет (49,6% наспроти 48,3%). Најслаб интерес во двата случаја постои кај постарите граѓани, 

оние со пониска едукација, кај оние кои заработуваат помалку како и кај оние кои генерално 

гледано не се социјално активни.  

• Во однос на заинтересираноста на граѓаните за работата на Владата и локалните органи 

може да се забележи дека тие се во малку поголема мера заинтересирани за работата на 

локалната власт. Иако како многу заинтересирани за работата на локалната власт се (30,7%) од 

испитаниците наспроти (37,1%) на оние кои се многу заинтересирани за работата на Владата, 

дури (34,3%) се донекаде заинтересирани за работата на локалната власт наспроти (31,7%) на 

оние кои се донекаде заинтересирани за работата на централната власт (Владата). Интересот 

расте со годините на испитаниците, а помалку социјално активната популација се чини 

позаинтересирана. Интересот за работата на локалната и централна власт опаѓа кај социјално 

депривираната популација. 

• Што се однесува до тоа од каде граѓаните добиваат информации за работата на владата и 

локалните институции може да се каже дека најголем број на граѓаните овие информации ги 

добиваат преку телевизиите (79,2%), многу е помал бројот што истите ги добиваат преку 

весниците а многу помалку испитаници одговориле дека овие податоци ги добиваат преку 

радиото, интернетот или други начини. Ова се должи најмногу на фактот што телевизиите се 

бесплатен начин за информирање, а интернетот не е достапен на голем дел на популацијата во 

РМ. 

• Во однос на тоа дали испитаниците побарале некогаш официјален документ од Владата или 

локалната власт, како и во однос на тоа дали истите ги добиле, може да се види дека 

најголемиот дел од граѓаните немале потреба од вакви документи (83,9%), а и кога ги барале 

најголем дел не ги добиле (33,3%)  или само делумно им било помогнато (23,7%) во овој смисол 

од страна на надлежните. 

• Во однос на прашањето дали владините документи треба да бидат достапни на јавноста или 

Владата треба да ги штити информациите, (48,9%) од граѓаните сметаат дека Владата треба да 

ги штити документите, а (43,6%) сметаат дека тие треба да бидат достапни.  

• Конечно во однос на прашањето дали седниците на Владата и судските процеси треба да 

бидат јавно пренесувани, (51,5%) одговараат потврдно во однос на судските процеси а истиот 

процент за седниците на Владата е (65%). Ова се должи на желбата за информации во однос на 

работата на овие институции на граѓаните, како и на недостатокот на информации по однос на 

овие прашања.   

Оваа презентација како и извештајот ќе бидат презентирани на јавноста и достапни преку интернет 

страницата на Институтот ОХРИД www.oi.org.mk . 
 

 

 

 
 

Институтот ОХРИД го издаде и вториот број на списанието „ГЛОБАЛ“ 

 

ГЛОБАЛ, Ревија на Институт Охрид преставува тримесечно списание, 

кое се однесува на теоретски и истражувачки дел во полето на економскиот 

развој, меѓународна безбедност, мировни студии, конфликтни решенија, 

градење на мир и други области од економијата и политиката, од 

мултидисциплинарна перспектива; теоретски и емпириски обработени. 

Институтот за економски стратегии и меѓународни односи ОХРИД, го 

издаде и второто издание од списанието „ГЛОБАЛ“. Второто издание, 

преовладува со широк спектар на теми, анализирани и обработени од различни 

гледни точки. Овој број на „ГЛОБАЛ“ преовладува со млади автори, промоција на млади интелектуалци 

од Македонија и од странство. Покрај промовирањето на млади автори и нивните гледишта, свои 

анализи имаат и докажани автори кои импонираат во различни сфери од социјалното општество. 
 

 

 

 

 
Извештај за Форумот “ Македонија на прагот на ЕУ и НАТО – заедничка 

одговорност на сите политички партии ” 

 
  

Со последниот форум одржан во Скопје “ Македонија на 

прагот на ЕУ и НАТО заедничка одговорност на сите политички 

партии ” проектот Политички дијалог 2007 е во целост завршен и 

комплетиран.  

Во продолжение се наведени главните заклучоци и исходите од сите форуми одржани во склоп 

на  проектот.  

Македонија во последните 8 години направи импресивен чекор напред во нејзината стратегиска 

цел и амбиција за да стане членка на Евроатланските структури и е многу блиску за да ја постигне 

својата цел.  Од декември 2005 година земјата е кандидат за членство во Европската Унија и со 

нетрпение очекува да ги започне преговорите што е можно поскоро а истовремено очекувајќи покана за 

членство во НАТО. 

Институтот за економски стратегии и меѓународни односи ОХРИД во рамките на проектот 

“Политички Дијалог 2007“ организираше тркалезни маси под името “ Македонија на прагот на ЕУ и 

НАТО – Заедничка одговорност на сите политички партии “. 

Дискусиите кои беа остварени на сите политички форуми беа: зголемувањето на работата на 

Парламентот, политички дијалог помеѓу партиите, невладиниот сектор, граѓаните, политичката култура 

во сериозно прифаќање на аргументите од граѓаните, нови структури на политички партии, внатрешна 

демократија во партиите, отварање на партии за граѓаните, поголема транспарентност во политичкиот 

процес на донесување одлуки внатре во партиите, учество на граѓаните во партиите, партиите како 

сервис на граѓаните, учеството на жената. На овие форуми присуствуваа преставници од сите 

политички партии меѓународни експерти од политичките фондации кои се активни во Македонија како 

ИРИ, НДИ, Конрад Аденауер и Фондација Фридрих Еберт, членови од Македонскиот Парламент и 

преставници од Норвешката Партија.  

 

Проектот Политички дијалог 2007 беше овозможен со помош на 

огромната поддршка од Амбасадата на Кралството Норвешка. 

